МОНГОЛ УЛСЫН ИХ ХУРЛЫН 2018 ОНЫ НАМРЫН ЭЭЛЖИТ

Монгол Улсын Их Хурлын 2018 оны намрын ээлжит чуулганы
 Байгаль орчин, хүнс, хөдөө аж ахуйн байнгын хорооны 

11 дүгээр сарын 14-ний өдөр /Лхагва гараг/-ийн 

хуралдааны товч тэмдэглэл

Байгаль орчин, хүнс, хөдөө аж ахуйн байнгын хорооны дарга Л.Элдэв-Очир ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52,6 хувийн ирцтэйгээр хуралдаан 15 цаг 05 минутад Төрийн ордны “Их эзэн Чингис хаан” танхимд эхлэв. 

Чөлөөтэй: Х.Болорчулуун, С.Жавхлан, Л.Мөнхбаатар, Д.Мурат, Я.Содбаатар, Д.Цогтбаатар, Д.Эрдэнэбат;

Эмнэлгийн чөлөөтэй: Б.Бат-Эрдэнэ;


Тасалсан: Г.Мөнхцэцэг.


Нэг. Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2018.06.21-ний өдөр өргөн мэдүүлсэн, эцсийн хэлэлцүүлэг/
Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын дарга М.Энх-Амар, мөн яамны Хуулийн хэлтсийн дарга Э.Цолмонжаргал, ахлах мэргэжилтэн Х.Алтангэрэл, Г.Сувдаа, Мал эмнэлгийн ерөнхий газрын дарга Д.Түмэндэмбэрэл нар оролцов.

Хуралдаанд Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Н.Наранцогт, зөвлөх Д.Нарантуяа, С.Эрдэнэчимэг, референт Ц.Рэнцэнтогтох, Г.Алтанцэцэг нар байлцав. 

Хуулийн төслийг эцсийн хэлэлцүүлэгт бэлтгэсэн талаар ажлын хэсгийн танилцуулгыг Байгаль орчин, хүнс, хөдөө аж ахуйн байнгын хорооны дарга Л.Элдэв-Очир танилцуулав. 

Ажлын хэсгийн танилцуулгатай холбогдуулан Улсын Их Хурлын гишүүдээс асуулт гараагүй болно. 

Нэгдсэн хуралдаанаар анхны хэлэлцүүлэг явуулах үед төслийн зарим заалтыг гүйцээн боловсруулах чиглэлийг хуралдаан даргалагчаас өгсний дагуу санал хураалт явуулав. 

Нэг.Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуульд нэмэлт, өөрчлөлт оруулах тухай хуулийн төслийн талаарх саналын томьёолол.

Л.Элдэв-Очир: Хуулийн төслийн 3 дугаар зүйлд өөрчлөлт оруулах саналыг дэмжье гэсэн санал хураалт явуулъя.

Зөвшөөрсөн:                         10

Татгалзсан:                             0

Бүгд:                                      10

Гуравны хоёроор дахин санал хураалгах санал дэмжигдлээ.
Л.Элдэв-Очир: 1.Төслийн 3 дугаар зүйлийн 7.1.8 дахь заалтын “мал, амьтны гоц халдварт өвчин /цаашид “амьтны гоц халдварт өвчин” гэх/” гэснийг “мал, амьтны гоц халдварт өвчин” гэснийг 7.1.8 дахь заалтын “малын эрүүл мэндийн олон улсын байгууллагаас тогтоосон А жагсаалтын өвчин /цаашид “амьтны гоц халдварт өвчин” гэх/” гэснийг “мал, амьтны гоц халдварт өвчин /цаашид “амьтны гоц халдварт өвчин” гэх/” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                           9

Татгалзсан:                             1

Бүгд:                                      10

90.0 хувийн саналаар санал дэмжигдлээ.

Байнгын хорооноос гарах танилцуулгыг Улсын Их Хурлын гишүүн Б.Саранчимэг Улсын Их Хурлын чуулганы нэгдсэн хуралдаанд танилцуулахаар тогтов. 
Хуралдаан 6 минут үргэлжилж, 19 гишүүнээс 10 гишүүн ирж, 52.6 хувийн ирцтэйгээр 15 цаг 11 минутад өндөрлөв.


Тэмдэглэлтэй танилцсан: 


БАЙГАЛЬ ОРЧИН, ХҮНС,

ХӨДӨӨ АЖ АХУЙН БАЙНГЫН


ХОРООНЫ ДАРГА                                                               Л.ЭЛДЭВ-ОЧИР

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                            Д.УЯНГА

МОНГОЛ УЛСЫН ИХ ХУРЛЫН 2018 ОНЫ НАМРЫН ЭЭЛЖИТ ЧУУЛГАНЫ
БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ 
11 ДҮГЭЭР САРЫН 14-НИЙ ӨДӨР /ЛХАГВА ГАРАГ/-ИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Л.Элдэв-Очир: Эрхэм гишүүдийн энэ өдрийн амгаланг айлтгая. Байнгын хорооны гишүүдийн ирц бүрдсэн тул Байгаль орчин, хүнс, хөдөө аж ахуйн байнгын хорооны 2018 оны 11 дүгээр сарын 13-ны өдрийн хуралдаан нээснийг мэдэгдье. 
Та бүхэнд хэлэлцэх асуудлыг танилцуулъя. Өнөөдөр хэлэлцэх асуудал нэг асуудал байна. 
Энэ асуудал маань Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай, Хөдөө аж ахуйн гаралтай бараа, түүхий эдийн биржийн тухай хуульд нэмэлт, өөрчлөлт оруулах тухай, Хүнсний бүтээгдэхүүний аюулгүй байдлыг хангах тухай, Эм эмнэлгийн хэрэгслийн тухай, Эрүүл ахуйн тухай хуульд өөрчлөлт оруулах тухай хуулийн төсөл, Монгол Улсын Засгийн газраас 2018 оны 6 сарын 21-ний өдөр өргөн мэдүүлсэн, өнөөдөр эцсийн хэлэлцүүлэг байгаа. 
Хэлэлцэх асуудалтай холбогдуулж саналтай гишүүд байна уу? Саналтай гишүүд байхгүй байна. Хэлэлцэх асуудлаа баталъя үүгээр. 

Хэлэлцэх асуудалтай холбогдуулан өнөөдрийн хуралдаанд оролцож байгаа албан тушаалтнуудыг та нөхдөд танилцуулъя. Энх-Амар Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын дарга бөгөөд төрийн нарийн бичгийн даргын үүргийг түр орлон гүйцэтгэгч ирсэн байна. Түмэндэмбэрэл Мал эмнэлгийн ерөнхий газрын дарга ирсэн байна. Цолмонжаргал Хүнс, хөдөө аж ахуй, хөнгөн үйлдвэрийн яамны Хуулийн хэлтсийн дарга, Сувдаа Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын ахлах мэргэжилтэн, Алтангэрэл Хүнс, хүнс, хөдөө аж ахуй, хөнгөн үйлдвэрийн Бодлого, төлөвлөлтийн газрын ахлах мэргэжилтэн. 

Ингээд хэлэлцэж байгаа асуудалдаа оръё. Гишүүдэд өнөөдрийн хэлэлцэх асуудал маш товчхон байгаа, эцсийн хэлэлцүүлэг. Хэлэлцэж байгаа асуудлын талаар та нөхдөд товчхон танилцуулъя. Гишүүдэд бол нэгдсэн хуралдааны анхны хэлэлцүүлгээр олонхын дэмжлэг авсан саналыг төсөлд нэмж тусгасан, эцсийн хувилбарын төсөл, эцсийн хэлэлцүүлэгт бэлтгэсэн тухай танилцуулгыг тараасан байгаа. Гишүүд анхааралтай танилцсан байх. Танилцуулгатай холбогдуулан асуулт асуух гишүүн байвал товчлуураа дарж нэрээ өгье. Асуулттай гишүүн алга байна. Өнөөдрийн асуудал дээр анхны хэлэлцүүлгээр санал хурааж шийдвэрлэсэн боловч хууль зүйн техник талаас нь хянан үзээд өөрчлөх шаардлагатай зарчмын зөрүүтэй 1 санал байгаа юм. 
Монгол Улсын Их Хурлын чуулганы хуралдааны дэгийн тухай хуулийн 23.2.3-т заасны дагуу Байнгын хорооны хуралдаанд оролцсон гишүүдийн 2/3-оос доошгүй нь дэмжсэнээр зарчмын зөрүүтэй саналаар санал хураах боломжтой болно гэсэн дэг байгаа. Энэ дэгийн дагуу та нөхдөөр санал хураалгая. 
1 дүгээр санал хураалт, гишүүд санал хураалтад бэлэн биз, Ж.Энхбаяр гишүүн. Санал хураалт. 2 санал хураалт байгаа. 1 дүгээрт Хуулийн төслийн 3 дугаар зүйлд өөрчлөлт оруулахыг дэмжье гэсэн томьёоллоор санал хураалт явуулъя. Санал хураалт. Санал хураалт 100 хувиар дэмжигдлээ. 
2 дугаар санал. Зарчмын зөрүүтэй саналаар санал хураалт явуулъя. Зарчмын зөрүүтэй саналын томьёоллыг та нөхдөд уншиж танилцуулъя. Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол. 1 дүгээрт. Төслийн 3 дугаар зүйлийн 7.1.8 дахь заалтын “мал, амьтны гоц халдварт өвчин цаашид амьтны гоц халдварт өвчин гэх” гэснийг “мал, амьтны гоц халдварт өвчин” гэснийг 7.1.8 дахь заалтын “малын эрүүл мэндийн олон улсын байгууллагаас тогтоосон А жагсаалтын өвчин /цаашид амьтны гоц халдварт өвчин гэх/” гэснийг “малын амьтны гоц халдварт өвчин /цаашид амьтны гоц халдварт өвчин гэх/” гэж өөрчлөх гэсэн ийм зарчмын зөрүүтэй саналын томьёолол байгаа юм. Санал хураалт. Энэ зарчмын зөрүүтэй саналын томьёоллыг дэмжье гэсэн саналаар санал хураалт. Гишүүдийн олонхын саналаар буюу 90 хувиар уг санал дэмжигдэж бослоо. Хуулийн төслийн эцсийн хэлэлцүүлгийг хийж дууслаа. Байнгын хорооны танилцуулгыг чуулганы нэгдсэн хуралдаанд танилцуулах гишүүнийг Б.Саранчимэг гишүүнээр томилчих уу Байнгын хороонд маргааш танилцуулна. Б.Саранчимэг гишүүнээр томиллоо. 
Байгаль орчин, хүнс, хөдөө аж ахуйн байнгын хорооны энэ өдрийн хуралдаанаар хэлэлцэх асуудал дууссан тул Байнгын хорооны хуралдаан хаасныг мэдэгдье. Гишүүдэд, ажлын хэсгийн нөхдөд баярлалаа. 

Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ




                               Д.УЯНГА

